Podravski Božič


Brojenice so več bormeš pri kraju. Lucija je zdavna bila, šenica je posejana. Taki dojde i Tominje pak bo pri nam velika spoved. Kagdar, mam znate o čemu se dela, božična doba je tuka.


Ne znam više na kaj bi mislil, čega se bo na Božič: kolači, pečenka, betlem, polnočka... Majka več fajn dogo jafče kak treba feringe riflati i ižo na red deti. Si si pri stanju moramo namišlati kakvi se kolači bodo pekli i kuliko zdel ladnetine treba skuvati. Taki dojde i Badnak. Od rajna se pripravla, a još je k tomu i post i to, kagdar, zapovedani, z crlenemi slovi v kolendaru zatefteren. Nigdar si nemrem premisliti kak so mogli deti posta na takov den dok je puna iža kolačov i duje pečene mesetine. V prve iže se slaže betlem, a z vuna čujem kak japa ceple drva na drvniku kaj se ne bo još i to moralo zutra. Navečer se slažem k polnočke, em pak ne bom takvoga doživlaja prepustil. Čem dojdem doma, več mi se z pune zdele ladletine nalukava svinsko vuvo, a na stolu je, kakti nafal, pokrita diganka. Posle toga mam spat i zaran se pak pe k meše. I tak još on božični obed i cel den se šopli z kolači. Na Božič se nejde nikam kaj nam se ne bo pamet smela, al zato na Štefanje treba čekati poležaje dok pojo od poldanjice. I onda pak treba čekati križica i tak de Novo leto i onda do Tri kralov pak malo mir z svetki.


Eto, tak sem ja to štel malo dopovedati kak je to na Božič. Ja, zresma morem reči kaj znači „imati sega kak na Božič.“ Al, moram reči da nesem zabil na ono otajstvo kak se je Jezušek rodil v jaslaj i da so vu nega puvali vol i osel. Baš kagda bi ga del vu našo podravsko bogečko idilo.

